
6. gr. 

83. gr. laganna orðist svo: 

Eignarskattur manna reiknast þannig: Af fyrstu 780 000 kr. af eignarskattsstofni 

greiðist enginn skattur. Af þeim hluta eignarskattsstofns, sem umfram er, greiðist 0,95%. 

1. gr. 

84. gr. laganna orðist svo: 

Eignarskattur lögaðila, sbr. 2. gr., og þeirra aðila, sem takmarkaða skattskyldu bera, 
sbr. 3. gr., skal vera 0,95% af eignarskattsstofni. 

8. gr. 

Aftan við 2. mgr. 98. gr. laganna komi nýr málsliður er orðist svo: 
Heimil er opinber birting á þeim upplýsingum um álagða skatta, sem fram koma í 

skattskrá, svo og útgáfa þeirra upplýsinga í heild eða að hluta. 

9. gr. 

Lög þessi öðlast þegar gildi og skulu koma til framkvæmda við álagningu tekju- og 

eignarskatts á árinu 1984 vegna ársins 1983 og eigna í lok þess árs. 

Gjört í Reykjavík, 30. mars 1964. 

Vigdís Finnbogadóttir. 

(L.S.)   
Albert Guðmundsson. 

LOG 

um breyting á lögum nr. 75 14. september 1981, um tekjuskatt og 

eignarskatt, sbr. lög nr. 21/1983, um breyting á þeim lögum. 

ForsETi ÍsLaNDs 
gjörir kunnugt: Alþingi hefur fallist á lög þessi og ég staðfest þau með samþykki mínu. 

1. gr. 

1. málsl. 1. tl. 1. mgr. 8. gr. laganna orðist svo: 

Vextir af innstæðum í innlendum bönkum, sparisjóðum og innlánsdeildum samvinnu- 

félaga, á póstgíróreikningum og orlofsfjárreikningum svo og vextir af verðbréfum sem 

hliðstæðar reglur gilda um samkvæmt sérlögum. 

2. gr. 

4. málsl. 1. mgr. 9. gr. laganna orðist svo: 

Til hreinnar eignar félagsins í þessu sambandi telst þó ekki fjárfestingarsjóður, sbr. 11. 

tl. 31. gr. 

3. gr. 

Lokamálsl. 2. mgr. 18. gr. laganna orðist svo: 

Til eigin fjár í þessu sambandi telst skattskyld hrein eign félagsins að meðtöldu stofnfé 
en að undanskildum 65% af fjárfestingarsjóði, sbr. 11. tl. 31. gr.

4. gr. 

Eftirtaldar breytingar verði á 30. gr. laganna: 
1. og 2. málsl. 2. tl. B-liðs 1. mgr. orðist svo: 

Fenginn arð, sbr. 9. gr., að hámarki 10% af nafnverði hvers einstaks hlutabréfs eða 

hlutar, þó að hámarki 25 000 kr. hjá einstaklingi og 50 000 kr. hjá hjónum. Til arðs í 

þessu sambandi teljast þó ekki fengin jöfnunarhlutabréf umfram þau mörk sem greinir í 

1. mgr. 9. gr. 

Í stað „5%“ í 3. tl. B-liðs 1. mgr. komi: 7%. 
Við B-lið 1. mgr. bætist nýr töluliður, er verði 4. tl., sem orðist svo: 

Fé það sem varið er til aukningar á fjárfestingu í atvinnurekstri á árinu, samkvæmt 
lögum um frádrátt frá tekjum manna vegna fjárfestingar í atvinnurekstri. Frádráttur 
þessi skal þó aldrei vera hærri en 20 000 kr. hjá einstaklingi og 40 000 kr. hjá hjónum. 

Aftan við 3. mgr. bætist nýr málsliður er orðist svo: 
Útleiga manns á íbúðarhúsnæði telst ekki til atvinnurekstrar eða sjálfstæðrar 

starfsemi í þessu sambandi nema því aðeins að heildarfyrningargrunnur slíks húsnæðis í 

eigu hans í árslok nemi 4 000 000 kr. eða meira ef um einstakling er að ræða, en 
8 000 000 kr. ef hjón, sbr. 63. gr., eiga í hlut. 

5. gr. 
Eftirtaldar breytingar verði á 31. gr. laganna: 

7. tl. 1. mgr. orðist svo: 
Eftirstöðvar rekstrartapa frá fyrri árum, framreiknaðar samkvæmt ákvæðum 26. 

gr., enda hafi fullnægjandi grein verið gerð fyrir rekstrartapinu og eftirstöðvum þess á 

því tekjuári þegar tapið myndaðist. 
8. tl. 1. mgr. falli niður og breytist röð annarra liða greinarinnar í samræmi við það. 

9. tl. 1. mgr., sem verður 8. tl., orðist svo: 

Fjárhæð þá er félög, sem um ræðir í 1. tl. 1. mgr. 2. gr., greiða eða úthluta í arð. 

Frádráttur þessi skal þó aldrei vera hærri en nemur 10% af nafnverði hlutafjár. Arður 

samkvæmt þessum tölulið er frádráttarbær frá tekjum þess árs sem hann er reiknaður 

af. 

Í stað „5%“ í 2. mgr. 10. tl. 1. mgr., sem verður 9. tl., komi: 7%. 
12. tl. 1. mgr., sem verður 11. tl., orðist svo: 

Tillög í fjárfestingarsjóð, sbr. 54. gr. 

2. mgr. 31. gr. falli niður. 
6. gr. 

Eftirtaldar breytingar verði á 32. gr.: 
1. og 2. málsl. greinarinnar orðist svo: 

Fyrnanlegar eignir eru varanlegir rekstrarfjármunir sem notaðir eru til öflunar 

tekna í atvinnurekstri eða í sjálfstæðri starfsemi og rýrna að verðmæti við eðlilega 
notkun eða aldur. Helstu flokkar þeirra eru þessir: 

2. tl. greinarinnar orðist svo: 

Mannvirki, þar með talin ræktun á bújörðum og byggingar. 

1. gr. 

Eftirtaldar breytingar verði á 38. gr. laganna: 
1. tl. greinarinnar orðist svo: 

Skip og skipsbúnaður 10%. 
Við greinina bætist nýr töluliður, sem verður 3. tl., og breytist röð annarra liða í 
samræmi við það. Töluliðurinn orðist svo: 

Verksmiðjuvélar og hvers konar iðnaðarvélar og tæki 15%.

c) 3. tl. greinarinnar, er verður 4. tl., orðist svo: 
Vélar og tæki til jarðvinnslu og mannvirkjagerðar, bifreiðar og önnur flutninga- 

tæki, skrifstofuáhöld og -tæki, svo og annað lausafé sem fellur ekki undir 1.—3. tl. 20%. 

d) 4. tl. greinarinnar, er verður $. tl., orðist svo: 

Mannvirki, þar með talin ræktun á bújörðum og byggingar 2%. 

Fjármálaráðherra getur með reglugerð ákveðið hærra fyrningarhlutfall einstakra 

flokka eigna samkvæmt þessum tölulið eftir notkun, gerð eða byggingarefni, þó eigi 
hærra en 10%. 

8. gr. 

Eftirtaldar breytingar verði á 44. gr. laganna: 

a) 1. málsl. 1. mgr. orðist svo: 
Til viðbótar fyrningu skv. 38. og 55. gr. er heimilt að fyrna eignir, sbr. 32. gr., um 

fjárhæð jafna skattskyldum hluta söluhagnaðar af fyrnanlegum eignum á sama rekstrarári og 

söluhagnaður færist til tekna. 
b) 3. mgr. falli niður. 

9. gr. 

Í stað orðsins „varasjóður“ í 1. málsl. 4. mgr. 53. gr. komi: fjárfestingarsjóður. 

10. gr. 

54. gr. laganna orðist svo: 

Menn og lögaðilar, sem hafa skattskyldar tekjur af atvinnurekstri eða sjálfstæðri 
starfsemi, mega draga frá þeim tekjum sínum fjárfestingarsjóðstillag. Hámark fjárfestingar- 

sjóðstillags skal vera 40% af þeirri fjárhæð sem eftir stendur þegar frá skattskyldum tekjum 

hafa verið dregnar þær fjárhæðir sem um ræðir í 1.—10. tl. 31. gr. Þessi frádráttur er 

bundinn því skilyrði að skattaðili leggi a. m. k. 50% fjárfestingarsjóðstillagsins inn á 

bundinn reikning í innlendum banka eða sparisjóði fyrir 1. júní næst á eftir lokum þess 

almanaksárs sem tillagið varðar, eða eigi síðar en fimm mánuðum eftir lok reikningsárs. 
Innborganir skulu bundnar í sex mánuði, talið frá og með fyrsta degi næsta mánaðar eftir 

innborgunarmánuð, og skal þeim ráðstafað innan sex ára frá því tímamarki. Innstæður á 
hinum bundnu reikningum skulu vera verðtryggðar samkvæmt lánskjaravísitölu, en um vexti 

af þeim fer eftir þeim reglum sem á hverjum tíma gilda um slíka innstæðureikninga sem 
bundnir eru í a. m. k. sex mánuði. 

Verðbætur og vextir af bundnum reikningum eru skattskyldir, sbr. 8. gr. Verðbætur 

skulu bundnar með sama hætti og höfuðstóll, en vextir eru lausir og skulu þeir ekki leggjast 
við hina bundnu fjárhæð. 

Tillög í fjárfestingarsjóð skulu árlega framreiknuð frá frádráttarári til tekjuárs 

samkvæmt ákvæðum 26. gr. Skal breytingin færð til hækkunar á sjóðnum annars vegar en til 

lækkunar á öðru eigin fé hins vegar. 

11. gr. 

55. gr. laganna orðist svo: 
Við úttekt af bundnum reikningi, sbr. 54. gr., telst samsvarandi tillag viðkomandi árs í 

fjárfestingarsjóði til tekna þegar það hefur verið framreiknað samkvæmt ákvæðum 26. gr. 

frá frádráttarári til ráðstöfunarárs. Hina skattskyldu fjárhæð er heimilt að nýta þannig: 

1. Til sérstakra fyrninga af fyrnanlegum eignum, sbr. 32. gr., sem heimilt er að fyrna í 

fyrsta sinn á árinu, sbr. 33. gr. 
2. Til sérstakra fyrirframfyrninga af eignum, sbr. 32. gr., sem ætlaðar eru til öflunar tekna í 

atvinnurekstri, en ekki hafa verið teknar í notkun í lok viðkomandi reikningsárs. 

3. Til að mæta rekstrartapi, sbr. 7. tl. 31. gr. 

Rekstrartap skal jafnað áður en heimild til sérstakra fyrninga skv. 1. og 2. tl. er notað 

og eigi er heimilt að mynda rekstrartap vegna fyrninga samkvæmt þessari grein. 
Við ráðstöfun tillaga í fjárfestingarsjóð skal elstu tillögum ætíð ráðstafað fyrst.

12. gr. 
Inn í lögin bætast tvær nýjar greinar, sem verði 55. gr. A og 55. gr. B. 

a) 55. gr. Á orðist svo: 
Hafi tillag í fjárfestingarsjóð ekki verið notað í samræmi við 55. gr. eða hafi þeirra 

tímamarka, sem um ræðir í 54. gr., ekki verið gætt skal telja þann hluta fjárfestingar- 

sjóðs, sem ekki hefur verið farið með eftir umræddum reglum, til tekna þegar hann 
hefur verið framreiknaður samkvæmt ákvæðum 26. gr., sbr. 3. mgr. 54. gr. Fjárhæðin 

þannig reiknuð skal talin til tekna á ráðstöfunarári eða á næsta ári eftir að ráðstöfun 
skyldi vera lokið, að viðbættu 10% álagi fyrir hvert ár frá og með næsta ári eftir að 
tillagið var dregið frá tekjum og til og með því ári sem fjárhæðin telst til skattskyldra 

tekna. Sama gildir um skattalega meðferð fjárfestingarsjóðs ef atvinnurekstri er hætt 

eða félagi slitið, en fjárfestingarsjóður telst þá til tekna á því ári sem rekstri er hætt. 
Ef fjárfestingarsjóði eða hluta hans er ekki ráðstafað á heimilaðan hátt og því 

talinn til tekna, sbr. ákvæði þessarar greinar, er ekki heimilt að nota hina skattskyldu 
fjárhæð til sérstakra fyrninga samkvæmt ákvæðum 1. og 2. tl. 55. gr. 

Nú andast skattaðili, sem myndað hefur fjárfestingarsjóð, eða bú hans tekið til 

gjaldþrotaskipta og skal þá fjárfestingarsjóður framreiknaður, sbr. 3. mgr. 54. gr., 

talinn til tekna á því ári sem skattaðili stundaði síðast atvinnurekstur, en án álags skv. 1. 

mgr. þessarar greinar. 

b) 55. gr. B orðist svo: 
Óheimilt er skattaðila að framselja eða veðsetja innstæður á bundnum reikningum, 

sbr. 54. gr., og þær eru undanþegnar aðför skuldheimtumanna, en þær skulu þó vera til 

tryggingar skattkröfum skv. 55. gr. A. 
Bókhald skattaðila, sem nýtir sér myndun fjárfestingarsjóðs, skal þannig hagað að 

auðvelt sé að rekja myndun og ráðstöfun sjóðsins. 

Ráðherra setur í reglugerð nánari reglur um framkvæmd ákvæða um fjárfestingar- 

sjóð. 

13. gr. 

Í stað „varasjóð skv. 12. tl. 1. mgr. 31. gr.“ í 1. mgr. 57. gr. laganna komi: 

fjárfestingarsjóð skv. 11. tl. 31. gr., sbr. Sá gr. 

14. gr. 
78. gr. laganna orðist svo: 
Heimilt er mönnum að draga frá eignum sínum, sbr. 73. gr., innstæður sínar í 

innlendum bönkum og sparisjóðum, innlánsdeildum og á stofnsjóðsreikningum samvinnu- 

félaga, póstgíróreikningum og orlofsfjárreikningum, svo og verðbréf, sem hliðstæðar reglur 
gilda um samkvæmt sérlögum, og hlutabréfaeign í hlutafélögum, sbr. 1. tl. 1. mgr. 2. gr., að 
því marki sem innstæður þessar, verðbréf og hlutabréfaeign er umfram skuldir, enda séu 

eignir þessar ekki tengdar atvinnurekstri eða sjálfstæðri starfsemi. Frádráttur vegna 

hlutabréfaeignar og stofnsjóðsinnstæða skal þó aldrei vera hærri en 250 000 kr. hjá 
einstaklingi og 500 000 kr. hjá hjónum. 

18. gr. 

121. gr. orðist svo: 

Skylt er að hækka eða lækka fjárhæðir, sem um ræðir í 2. og 4. tl. B-liðs, 1.,3. og 4. tl. 
C-liðs, 3. tl. D-liðs og 1. og 2. tl. E-liðs 1. mgr. 30. gr., 2. og 3. mgr. 30. gr., 41. gr., 1. mgr. 
67. gr., 68. gr., 69. gr., 78. gr. og 83. gr., í samræmi við skattvísitölu sem ákveðin skal í 

fjárlögum ár hvert, í fyrsta sinn í fjárlögum fyrir árið 1985.

16. gr. 

Lög þessi öðlast þegar gildi og koma til framkvæmda við álagningu tekjuskatts og 

eignarskatts á árinu 1984 vegna tekna ársins 1983 og eigna í lok þess árs. Þó skulu ákvæði c- 
liðs 4. gr. ekki koma til framkvæmda fyrr en við álagningu tekjuskatts á árinu 1985 vegna 

tekna ársins 1984. 
Þrátt fyrir gildistöku laga þessara skulu öll ákvæði laga nr. 75/1981 varðandi varasjóð, 

sem myndaður hefur verið fyrir gildistöku laga þessara, halda gildi sínu uns varasjóði hefur 
að fullu verið ráðstafað. 

Ákvæði til bráðabirgða. 
Við álagningu tekjuskatts á árunum 1984 og 1985, vegna tekna áranna 1983 og 1984, 

skulu skattskyldum aðilum samkvæmt 1. mgr. 2. gr. heimil tillög í varasjóð í stað tillaga til 

fjárfestingarsjóðs samkvæmt 11. tl. 31. gr. Hámark varasjóðstillags þessara aðila skal vera 
25% af þeirri fjárhæð sem eftir stendur þegar frá tekjum samkvæmt IH kafla hafa verið 

dregnar þær fjárhæðir sem um ræðir í 1.-10. tl. 31. gr. Öll ákvæði laga nr. 75/1981 varðandi 

varasjóð skulu gilda varðandi þessi varasjóðstillög uns varasjóði hefur verið ráðstafað að 

fullu. 

Gjört í Reykjavík, 30. mars 1984. 

Vigdís Finnbogadóttir. 

  (L.S.) 

Albert Guðmundsson. 

LOG 

um frádrátt frá skattskyldum tekjum vegna fjárfestingar manna í 

atvinnurekstri. 

ForsEri ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu. 

I KAFLI 

Almenn ákvæði 

1. gr. 

Framlög manna til atvinnurekstrar eru frádráttarbær frá skattskyldum tekjum innan 

þeirra marka og með þeim skilyrðum er í lögum þessum greinir, sbr. 4. tl. B-liðs 1. mgr. 30. 

gr. laga nr. 75/1981, um tekjuskatt og eignarskatt, enda beri þeir ótakmarkaða skattskyldu 
hér á landi samkvæmt 1. gr. þeirra laga. 

2. gr. 

Frádráttur samkvæmt lögum þessum skal nema aukningu á fjárfestingu í atvinnurekstri 

eins og nánar er kveðið á um í þessari grein. Frádráttur skal þó aldrei vera hærri en 20 000 

kr. á ári hjá hverjum manni eða 40 000 kr. hjá hjónum. 

Fjárfesting í atvinnurekstri samkvæmt lögum þessum telst: 

A. Innborganir á stofnfjárreikninga samkvæmt II kafla laga þessara.


